
Kommune ineriartorfiusoq
Kommune Kujalleq nunap ilaa immik-
koorluinnartuuvoq pinngortitarpullu kusa-
nartoq kulturitsinnut sorlaqarpoq arlalit-
sigullu immikkooruteqarlunik, tamannalu 
uagut ineriartorteqqissallugu pisussaaffi-
gaarput. Kommunalbestyrelsip inuussutis-
sarsiorneq, attaveqarneq, inissiat, kulturi 
aamma takornariaqarneq ineriartortissallu-
git qitiutippai. Kommune tamarmi perori-
artorfigissallugu toqqissisimanassaaq, ilin-
niarfigissallugu nuannersuussaaq aamma 
utoqqaliffigissallugu pitsaasuussaaq.

Pilersaarusiornermut periusissiap 2019-
2023 takutippaa qanoq illoqarfiit, nunaqar-
fiit, savaateqarfiit aamma nunaateqarfiit 
ineriartortinneqarnissaanut Kommunalbe-
styrelsi kissaateqarnersoq. 

Tassani politikkikkut takorluukkat 
aamma ineriartornermut angu-
niakkat nassaarissavatit. Piler-
saarusiornermut periusissiaq 
Kommunimut pilersaarutit ineriar-
tortinneqaqqinnissaanut sinaak-
kutassanik imaqarportaaq.  

Kommunalbestyrelsip takorluu-
gai aamma anguniagai qup-
pernerni tulliuttuni sammi-
sakkaartut takuneqarsinnaapput, 
suliassanik aalajangersimasunik 
taperserneqarput. Sammisat as-
sersuutinik imaqarput suliniutinik 
sunik ineriartorneq sanarfineqas-
sanersoq pillugu.

Pilersaarusiornermut periusissia-
mik innuttaasut nammineq akisus-
saaqqataassuseqarlutik aningaa-
satigut tunngavimmik aalajaatsumik 
ineriartortitsinissaanut kaammat-
torlugillu tunniusimatilerusuppagut. 
Aatsaat tamarmik akisussaassu-
seqalerpata, aningaasaqarnikkut 
imminut napatissinnaalissaagut 
siunissarlu uumarissoq aalajaat-
sunik sinaakkutaqarnikkut pilersis-
sallugu. 

Kiista P. Isaksen/ Borgmesteri

Kommunen i udvikling
Kommune Kujalleq er både vor enestå-
ende landsdel og en storslået natur, med 
kulturelle rødder og et mangeartet sær-
præg, som vi skylder at videreudvikle. 
Kommunalbestyrelsen har fokus på at ud-
vikle erhverv, infrastruktur, boliger, kultur 
og turisme. Hele kommunen skal blive et 
trygt sted at vokse op, et spændende sted 
at uddanne sig og et godt sted at blive 
gammel. 

Planstrategi 2019-2023 viser, hvordan 
Kommunalbestyrelsen ønsker, at byer, 
bygder, fåreholdersteder og landbrug skal 
videreudvikles. Heri finder du de politiske 
visioner og mål for udvikling. Planstrate-
gien udgør samtidig rammerne for den 
fortsatte udvikling af Kommuneplanen.  

Kommunalbestyrelsens visioner og mål 
fremgår emnevis af de følgende sider, un-
derstøttet af konkrete aktiviteter. Emnerne 
indeholder eksempler på, hvilke tiltag ud-
viklingen skal bygges på.

Med Planstrategien ønsker vi at motivere
og engagere borgere og erhvervsliv til at 
tage eget medansvar for at udvikle et sta-
bilt økonomisk fundament. Først når alle 
tager ejerskab, kan vi blive økonomisk 
selvbærende og få skabt stabile rammer 
for en dynamisk fremtid. 

Inuussutissarsiutit pingaarnerit sisamat

Kujataa Kalaallit Nunaata nerisassaasi-
viatut taaneqakajuttarpoq, taamaat-
toqarnissaalu kissaatigaarput. Najukka-
mi tunisassiat ineriartorteqqinnissaannut
pisariaqartitagut tamaasa pigaavut, taakku 
tamaani tunisassiarineqalereerput.

”Nerisassaasivik” maani nassaassaa-
reerpoq. Nunaqarfiit ilaat savaateqarfiup-
put allat nersussuaateqarfiullutik. Aalisar-
nerup iluani aamma inuussutissarsiornerup 
pioreersup iluani nutaanik tunisassiornis-
samut pisariaqartitat maaniipput, taava ku-
jataani takornariaqarnissamut periarfissaq 
annertooq aamma aatsitassarsiornissaq 
piareersimaannartoq aningaasaqarnikkut 
imminut napatilerniarluni anguniakkanut 
qanillisaataassapput.

Kommunip imminut napatinnissaanut ineriartortitsinissamut periusissiaq inuussutissarsiutinik 
pingaarnernik sisamanik imalik:

Aalisarneq — Inuussutissalerineq — Takornariartitsineq — Aatsitassarsiorneq

Inuussutissarsiutit pingaarnerit sisamat 
kommunip siunissami ineriartornissaanut 
tunngaviussapput. Kommunip inuussutis-
sarsiornermut ingerlatseqatigiiffia Innova-
tion South Greenland qanimut suleqati-
galugu nunaateqarneq, uumasuuteqarneq, 
nersussuaateqarneq aamma aalisarneq 
ineriartorteqqissavagut. Innuttaasut isu-
massarsiaqarluartut inuussutissarsiortullu 
peqatigalugit naatitanik, timmissanik, neqi-
nik aalisakkanik aamma immamit tunisas-
siassanik nutaanik tunisassiornissamut 
tunisassioriaatsinik nutaanik pilersitsillu-
talu ineriartortitsissuugut. Pingaarnertut 

Kissaatigaarput:
•	 inuussutissarsiornerup ineriartortinnissaanut, sulisunik piukkunnartut, nunaminertat, at-

taveqarnermut aamma ilinniagaqarnissamut periarfissanut  sinaakkutat pitsaasut isu-
mannaarniarlugit

•	 aningaasaqarnikkut siuariartorneq avatangiisinullu mianerinninneq pingaartillugit inuus-
sutissarsiornerup aaqqissugaaneranik inerisaassalluni

•	 ukioq naallugu tunisassiornissaq qulakkeerumallugu nunami suliffissuarnut tulaassisus-
saatitaaneq tunisassiornissamillu piumasaqaatitalik tunngavigalugu avataasiorluni aali-
sarnermi pisat tunisassiarineqartarnissaat pilersinneqarnissaa

•	 Kalaallit Nunaat sinnerlugu kujataa nerisassaasivinngortillugu, Narsaq inuussutissarsi-
ornermik suliaqarfiulersillugu INUILI aamma Neqi A/S suliffeqarfittut qitiusutut inissillu-
git, nutaanillu aalisakkanik suliffissuarmik pilersitsisoqarnissaa sulissutigalugu.

•	 savaateqarfinnik nutaanik pilersitsinissaq aamma nunalerinermi tunisassiassanik allaa-
nernik nunaateqarnernillu nutaanik pilersitsineq

•	 avatangiisit mianeralugit aatsitassarsiornerup ataani suliffeqarfiit suliffiillu pilersinnis-
saannut peqataassalluni

•	 suliffeqarfiit najukkamiittut aalisarnermut aatsitassarsiornermullu ingerlatsisunut piler-
sueqataanissaat tapersiiffigalugu aamma sullissivinnik inerisaalluni

uummaarissumik 
inuussutissarsi-
ornermik pilersit-
sinissamik sulif-
fissaaleqisunillu 
annikillisitsinis-
sarput kissaati-
gaarput. 

De fire søjler
Strategien i udviklingen til en selvbærende kommune er de 4 bærende søjler:

Fiskeri — Fødevareindustri — Turisme — Råstofindustri

Sydgrønland kaldes ofte ”Grønlands Spise-
kammer” og det ønsker vi skal ske. Vi har 
alle forudsætninger for at videreudvikle
lokale råvarer, som allerede bliver produ-
ceret her. 

Spisekammeret findes allerede her. Nogle
bygder rummer fåreholdere, mens andre
opdrætter kvæg. Forudsætningerne er her 
for at udvikle nye produkter inden for fiske-
riet og den eksisterende fødevareindustri 
og så skal Sydgrønlands store turisme-
potentialer og den afventende råstof-
industri medvirke til at nå målet om at blive 
økonomisk selvbærende.

De 4 bærende søjler skal være fundamen-
tet for kommunens udvikling fremover. Vi 
vil i tæt samarbejde med det kommuna-
le erhvervsudviklingsselskab Innovation 
South Greenland videreudvikle landbrug, 
dyrehold, kvægdrift og fiskeri. Sammen 
med idérige borgere og erhvervslivet vil 
vi også iværksætte og udvikle nye former 
for produktion af grøntsager, fjerkræ, nye 
kød- og fiskeprodukter og produkter fra 
havet. Overordnet ønsker vi at skabe et 
mere dynamisk erhvervsliv og få nedbragt 
ledigheden. 

Vi ønsker at:
•	 sikre gode rammer for erhvervsudvikling, med velkvalificeret arbejdskraft, arealer, infra-

struktur og uddannelsesmuligheder
•	 udvikle en erhvervsstruktur, hvor økonomisk vækst og miljøhensyn forenes
•	 oprette en eksportorienteret fiskerisektor baseret på udenskærsfiskeri med landings- og 

forædlingspligt, som sikrer en årssikker produktion
•	 gøre Sydgrønland til hele Grønlands Spisekammer ved at gøre Narsaq til center for 

fødevareforædling med INUILI og Neqi A/S som de bærende omdrejningspunkter og 
arbejde for, at der etableres nye fiskefabrikker

•	 udvikle nye besætninger og alternative landbrugsproduktioner og anlægge nye landbrug
•	 medvirke til at skabe nye virksomheder og arbejdspladser inden for råstofområdet på 

en miljømæssig forsvarlig måde
•	 bidrage til, at de lokale virksomheder kan blive leverandører til fiskeri- og råstofbran-

chen og udvikle serviceerhvervene

Inuussutissarsiornermik
ineriartortitsineq qitiusoq
Illoqarfinni aamma nunaqarfinni sulif-
fissanik pilersitsinissaq anguniakkani 
pingaarnerpaatut inissisimatinneqarpoq. 
Inuussutissanik aamma naatitanik tunisas-
siornissamut periarfissarpassuagut atorlu-
arneqartariaqarput tunisassiarineqarlutillu. 
Kalaallit Nunaata nammineq inuussutis-
sanik pilersulernissaanut annertusaaner-
mut tapersiillutalu nukittorsaarusuppugut. 
Inuussutissat tikisitat amerlanersai najuk-
kami tunisassiarilissavagut, soorlu ilaatigut 
naatitat, kukkukuut mannii, nersussuup 
neqaa, puulukip neqaa, puisip neqaa, 
aalisakkallu assigiingitsut nerpii. 

Aalisarnikkut inuussutissarsiorneq nukit-
torsarneqassaaq. Pissuussutinut pisassiis-
sutaasunut kommunip imartaani pisa-
rineqartunut tulaasisussaatitaaneq kis-
saatigaarput, tamanna aqqutigalugu 
suliffissanik nutaanik pilersitsilluta.   Imar-
tatsinni pisassiissutinik kujataanut tu-
laassisussaatitaanerup attatiinnarnissaa 
ineriartorteqqinnissaalu sulissutigissavar-
put. Saniatigut kujataani aalisartut nunap 
avataani pisassiissutinik tunineqartarnis-
saat qulakkiissavarput, kiisalu imartatsinni 
pisassiissutit pisarineqartut annertuneru-
sumik kujataani piareersarneqarlutillu su-
liareqqinneqartarnissaat qulakkeernissaa. 

Innovation South Greenlandip pilersin-
neqarneratigut, mittarfeqalernikkut aat-
sitassarsiortoqalernissaalu ilimanarmat 
kommunip inuussutissarsiornikkut suliffe-
qarnikkullu ineriartornissaa massakkut as-
sorujussuaq sammineqarpoq. 

Kissaatigaarput:
•	 aalisakkerivinnut tunisassiorfinnullu 

sulisussanik pisariaqartitsinerup an-
nertusarnissaa

•	 suliffissaqartitsineq pillugu ungasin-
nerusumut pilersaarusiorneq pillugu 
suliffeqarfiit annerusumik suleqatigi-
lernissaat

•	 Neqi A/S ukioq naallugu tunisassior-
sinnaasariaqarpoq

•	 savaatillit tunitsivissaqarnerulertari-
aqarput

•	 umimmannik tuttunillu tunisinissamut 
periarfissiisoqartariaqarpoq

•	 Namminersorlutik Oqartussat ataanni 
pisortat suliffeqarfii amerlanerit kom-
munitsinnut nuunneqassapput

•	 kommunimi ingerlatat namminersor-
tunut ingerlatassanngortissallugit 
naleqquttut namminersortunut isu-
magisassanngortinneqarnissaat kis-
saatigaarput

Erhvervsudvikling i fokus
Den højst prioriterede målsætning er ska-
belse af flere arbejdspladser i byer og 
bygder. De mange muligheder vi har for 
produktion af fødevarer og afgrøder skal 
udnyttes bedre og skabe produktion. Vi vil 
bidrage til at øge og forstærke Grønlands 
selvforsyning af fødevarer. Mange af de 
importerede fødevarer vil vi kunne produ-
cere lokalt, som blandt andet grøntsager, 
hønseæg, oksekød, svinekød, sælkød og 
kød fra forskellige fiskearter. 

Fiskerierhvervet skal styrkes. Vi ønsker 
landingspligt af kvoterede ressourcer, 
som fanges i kommunens farvande og her 
igennem skabe nye arbejdspladser. Vi vil 
bevare og udvikle landingspligten i regi-
onen af kvoter, der er tilgængelige i vore 
farvande. Samtidig vil vi sikre, at regionens 
fiskere får tildelt en andel af de udenskærs 
kvoter, samt at kvotefisk, fanget i vore far-
vande, i højere grad bliver forarbejdet og 
forædlet i regionen. 

Med opstarten af Innovation South Green-
land, den kommende lufthavn og udsigt til 
råstofudvinding, er der nu sat ekstra stort 
fokus på kommunens erhvervs- og ar-
bejdsmarkeds udvikling. 

Vi ønsker at:
•	 øge efterspørgslen efter arbejdskraft 

inden for fiske- og forædlingsindustri-
en

•	 øge samarbejdet med virksomhederne 
om langtidsplanlægning for beskæfti-
gelse

•	 Neqi A/S skal have mulighed for hel-
årsproduktion

•	 fåreholdernes indhandlingsmuligheder 
bør øges

•	 der bør gives mulighed for indhandling 
af moskusokser og rensdyr

•	 flere offentlige arbejdspladser i Selv-
styret skal flyttes ud til vores kommune

•	 privatisering af de kommunale drifts-
enheder, som er egnede til privatise-
ring

Kujallermi ilinniarnermut
aamma ilisimasanut katersuiffik
Ilinniarnissamut kajumissuseqalertarneq 
suli atualinnginnermi aallartereertarpoq. 
Suli atualinngitsuniit Meeqqat atuarfiat 
inerisarnissaanut nukittorsarnissaanullu 
ilungersuullugu sulissutigaarput Tamatu-
mani meeqqat atuarfimmi angusarisarta-
gaat pitsanngorsarniarpagut, atuarfimmilu 
meeqqat ingerlalluarneq ajortut ikilisillugit. 

Ukiuni qulikkuutaani amerlasuuni ilinni-
ariartarfittut ilisimaneqarpugut. Sulisartut 
Højskoliat kujataani naapittarnissamut,
ilinniarnissamut aamma ineriartornissamut 
ileqqumik pilersitsiviusimavoq Taamanimiit 
Campus Kujalleq maaniilermalli  tulluusi-
maarutigilerparput ilinniarfippassuillu piler-
sinneqarput, ilaatigut Arctic Guide-mik
ilinniarfik. Narsami INUILI inuussutissale-
rinermik suliffissat iluanni ilinniarfissarpas-
suaqarpoq. 

Kommunip ilinniagaqarnikkut neqerooru-
tai ineriartortinnerussavagut, inuusuttul-
lu ilinniareeraangamik maani najugaqaa-
narusunnerat imaluunniit allami ilinniareer-
simatillutik maanga utertarnernissaat sulis-
sutigaarput. Nunani tamalaani suleqatigii-
nissamut isumaqatigiissuteqarpugut uagut 
ilinniarnermut ilisimasanullu katersuiffit-
tut inissisimaffitsinnut qaffassaataasus-
sanik. Kommunimi aatsitassarsiornerup
allartittussaanera siuneralugu International 
Råstofskole-mik pilersitsisoqarsinnaavoq. 

Kissaatigaarput:
•	 ilinniarfittut ataavartumik ineriartornissarput, nutaanik ilinniarfissamik neqeroorutinik pi-

lersitsiviulluni
•	 suli atualinngitsut Meeqqat atuarfiat aamma inuusuttuaraanermi ilinniarfissat akornanni 

ikaarsaariarfimmik pilersitsisoqassasoq
•	 atuarfimmi meeqqat angusarisartagaat pitsanngorsarnissaat aamma nunaqarfinni 

meeqqat illoqarfinnut atuartut angerlarsimaffiannukarnissaannut piareersarneqassasut
•	 Nunaqarfinnut ilinniartitsisunik angalasartussanik alisisssumit ilinniartitsinissamik periar-

fissanik pilersitsisoqarnissaa 
•	 kalaallit kulturiat tammatsaaliorniarlugu nunatta pisuussutai pillugit atuartitsineq anner-

tusineqassasoq
•	 suliffimmik misiliiffissat amerlanerusut pilersinneqassasut kommunimi ilinniagaqalersar-

tut eqqarsaatigalugit
•	 inuusuttut ilinniartut sapinngisamik amerlanerpaat ilinniakkaminnik naammassinnittar-

nissaat tapersersussallugu

Uddannelses- og Videnscenter Kujalleq
Motivation til uddannelse starter allerede 
i førskolealderen. Vi arbejder målrettet på 
at udvikle og styrke Folkeskolen allerede 
fra førskolealderen. Hermed vil vi forbedre 
børnenes resultater i skolen og mindske 
målgruppen af børn, som ikke trives i sko-
len. 

Igennem flere årtier har vi været kendt 
som uddannelsescenter. Sulisartut Høj-
skoliat skabte en tradition for, at det var i 
Sydgrønland, man kunne mødes, uddanne 
og udvikle sig. Siden er Campus Kujalleq 
kommet her til, er blevet vor stolthed og 
flere uddannelser er stødt til, blandt andet 

Arctic Guide uddannelsen. I Narsaq kan 
INUILI tilbyde flere uddannelser inden for 
levnedsmiddelbranchen. 
Vi vil udvikle kommunens uddannelsestil-
bud yderligere og vi arbejder for de unges
ønsker om at kunne blive boende her
efter uddannelse, eller returnere hertil ef-
ter uddannelse andetsteds. Vi har flere 
internationale samarbejdsaftaler, som skal 
være med til at højne vores status som 
uddannelses- og videnscenter. Med udsigt 
til opstart af råstofudvinding i kommunen, 
kan etablering af en International Råstof-
skole også blive aktuel. 

Vi ønsker at:
•	 vi kontinuerligt udvikles som et uddannelsescentrum, som udbygges med nye uddan-

nelsestilbud
•	 der bygges bro mellem førskolealder og folkeskolen og folkeskolen og ungdomsuddan-

nelserne
•	 forbedre børnenes resultater i skolen og at bygdebørn gøres parate til elevhjemsophold 

i byerne
•	 der oprettes rejsehold af lærere og muligheder for fjernundervisning i bygderne 
•	 undervisning i landets ressourcer skal forøges for at bevare den grønlandske kultur
•	 der målrettet skabes flere praktikpladser til dem, som starter uddannelse i kommunen
•	 understøtte flest mulige unge i at gennemføre en uddannelse

Angajoqqaat akisussaanerat
aamma meeraaneq
Pinaveersaartitsinerit siusinaartumillu ili-
uuseqarneq sulissutigaarput. Ilaqutariit 
ilungersunartorsiorfitik pillugit ikiorneqar-
nissaminnik pisariaqartitsisut tapersersor-
neqassapput. Siusinaartumik suliniute-
qarnikkut angerlarsimaffiup avataanut 
inissiisarnerit pinaveersaartinneqassapput 
aamma ikilisinneqassallutik.

Pingaartipparput ilaqutariit tamarmik ta-
persersorneqarnissaminnut neqeroorfi-
gineqarnissaat. Taamaammat Ilaquta-
riinnut sullissivik aamma Ilaqutariit illui 
nukittorsarusuppagut, taakkunani inunnut 
ataasiakkanut oqaloqateqarneq ilaquta-
riiullunilu oqaloqateqarneq avatangiisini 
toqqissisimasuni neqeroorutigineqartarput. 
Ilaqutariit tamarmik aamma angajoqqaat 
meeqqallu akornanni atassuteqarneq nu-
kittorsarusuppavut. 

Ilaqutariinnut tapersersuineq tamakkii-
sumik suliniuteqarnikkut neqerooruti-
gineqassaaq. Taamatuttaaq ilaqutariit 
ajornartorsiutinik arlariinnik ataatsikkut 
isumaginnissinnaanissaanut taperserne-
qassapput, soorlu assersuutigalugu ine-
qarnermut ajornartorsiuteqarnikkut, sulif-
fissaaleqinikkut aamma atuisuunikkut. 
Ilaqutariinnut ataatsimoorussamik sulini-
uteqarneq ingerlatsiviit arlallit suleqatigiin-
nerisigut pisarpoq, tamanna innuttaasunut 
iluaqutaavoq. Anguniagaq pingaarneq 
tassaavoq angajoqqaat nammineq isuma-
gisinnaanissaat aamma nammineq 
meeraasalu inuunerannik ulluinnaanillu 
akisussaaffimmik tigusisinnaanissaat. 

Kissaatigaarput:
•	 ilaqutariit ikiorneqarnissamik aamma siunnersorneqarnissamik pisariaqartitsisut ilaquta-

riittut katsorsarneqarnissaannik neqeroorfigineqassapput
•	 tarnip pissusaanik ilisimasalinnik aalajaatsunik atorfinititsisoqassaaq kommunimi tamar-

mi sulisinnaasunik
•	 pisariaqartitsisoqalissappat ulloq unnuarlu paaqqinnittarfimmik pilersitsisoqassaaq
•	 illoqarfiit atuarfiini tamani isumaginninnermut siunnersortinik isumaginnittunilluunniit 

atorfinitsitsisoqassasoq
•	 meeqqerivinnut utaqqisut ikilisinneqassapput akigititallu annerpaamik meeqqamut

ataatsimut qaammammut 1000,-eqalersillugit
•	 meeqqeriviit aserfallassimasut taarserneqassapput ullutsinnullu naleqquttunngortinne-

qassallutik.
•	 meeqqeriviit sammisat aalajangersimasut aallaavigalugit sulisassapput angajoqqaat su-

leqatigalugit


